
CYNGHRAIR POBL H?NACYMRU — PAPUR SEFYLLFA POLISI: NEWID
HINSAWDD A PHOBL HYN

Cyflwyniad

1.

Mae’r argyfwng newid hinsawdd byd-eang yn broblem sy’n effeithio ar bob
cenhedlaeth. Mae Cynghrair Pobl Hyn Cymru (COPA) yn cydnabod mai
dyma’r bygythiad mwyaf i'n cymdeithas. Mae’r Papur Sefyllfa hwn yn amlinellu
safbwyntiau COPA ar sut y gellir cymryd camau i oresgyn newid hinsawdd yng
Nghymru.

Cefndir

2.

Ceir amgyffrediad mai cenedlaethau hyn sy’n gyfrifol am newid hinsawdd
oherwydd mwy o ddefnydd trwy gydol eu hoes. Caiff pobl iau eu hannog hefyd
i ddirnad bod pobl hyn yn ddifater ynglyn &’r broblem. Mae’r gwrthdaro hwn
rhwng y cenedlaethau yn mynd yn groes i astudiaethau sy’n dangos bod pobl
hyn yn pryderu am effeithiau newid hinsawdd ar genedlaethau’r dyfodol.

Mae effeithiau newid hinsawdd yn debygol o effeithio ar bobl hyn i raddau
mwy. Mae llygredd aer, cynnydd mewn achosion o dywydd eithafol ac
adnoddau cyfyngedig yn debygol o uchafu bregusrwydd pobl hyn, yn enwedig
y rheiny sy’n byw ar incymau isel sefydlog. Mae Sefydliad lechyd y Byd yn
rhagweld y gallai amlygrwydd i wres arwain at 38,000 o farwolaethau
ychwanegol ymhlith pobl hyn ledled y byd yn 2030.

Derbyniodd Deddf yr Amgylchedd (Cymru) Gydsyniad Brenhinol yn 2016 ac
mae’n amlinellu rhaglen Llywodraeth Cymru i gyflwyno deddfwriaeth ar gyfer yr
amgylchedd, gan gynnwys pwerau i oresgyn newid hinsawdd trwy
ddatgarboneiddio.

Beth mae COPA eisiau ei weld yn digwydd?

Rhaid rhoi blaenoriaeth i fuddsoddiad hirdymor mewn tai cynaliadwy, gan y
bydd dau ddiben iddo — gostyngiad sylweddol yn allown carbon Cymru a
gostyngiad yn y rheiny sy’n byw mewn tlodi tanwydd. Rhaid adeiladu tai
cymdeithasol newydd i’r safonau amgylcheddol uchaf, rhaid uwchraddio
cyflenwad tai hyn i fodloni safonau allyriadau carbon isel, a rhaid i Lywodraeth
Cymru gynnig cymhellion ariannol i bobl hyn sy’n fodlon addasu eu cartrefi
trwy ddefnyddio opsiynau carbon isel.

Rhaid buddsoddi’n sylweddol mewn cynhyrchu ynni cynaliadwy. Mae gan
Gymru lawer o adnoddau naturiol y gellir eu defnyddio fel ffynonellau ynni
adnewyddadwy, er enghraifft gwynt, dwr a phwer llanw. Eto, byddai hyn nid

yn unig yn lleihau allyriadau carbon y wlad, byddai’'n lleihau effaith tlodi
tanwydd ar bobl hyn, hefyd.

¢ Rhaid gwneud gwelliannau i'r system trafnidiaeth gyhoeddus. Bydd prisiau is,
integreiddio gwasanaethau yn well, seilwaith ehangach a gwasanaethau mwy
mynych yn annog mwy o ddefnydd o’r system ac yn lleihau allyriadau o geir.
Rhaid buddsoddi hefyd i newid y dulliau trafnidiaeth gynaliadwy.

e Mae datblygiad parhaus strategaethau rheoli risg llifogydd yn hanfodol. Mae
llawer o ardaloedd o Gymru yn wynebu risg uchel, ac mae llifogydd yn cael
effaith ddinistriol ar bobl hyn a’'r cymunedau y maent yn byw ynddynt.

e Gellir cyflwyno deddfwriaeth gynllunio ar gyfer yr amgylchedd adeiledig i'w
gwneud yn ofynnol cael mannau cyfarfod gwyrdd mewn cymunedau newydd
a sefydledig. Byddai hyn yn gwella lles corfforol a meddyliol yr holl
genedlaethau.

e Gellid cyflwyno addysg gyhoeddus am effeithiau newid hinsawdd trwy
ddefnyddio model rhwng y cenedlaethau. Mae meddwl am waddol yn
hanfodol i newid dealltwriaeth pobl hyn o effeithiau newid hinsawdd; gallai
trafodaethau rhwng y cenedlaethau arwain at weithredu gan bob grwp oedran
ar lefel bersonol ac mewn cymunedau.

e Byddai gweithredu Fframwaith Sefydliad lechyd y Byd ar gyfer Cymunedau
Oed Gyfeillgar yng Nghymru, ac yn benodol, ei bwyslais ar yr amgylchedd
adeiledig, trafnidiaeth a thai, yn cefnogi polisiau i fynd i'r afael & newid
hinsawdd, hefyd.

e Dylid cynyddu ymglymiad grwpiau pobl hyn ar lefel leol a chenedlaethol yn y
drafodaeth am newid hinsawdd a’r amgylchedd, a dylent ddod yn fwy
strwythuredig fel y gallant gyfrannu a dylanwadu ar bobl hyn eraill ar y mater
hwn.

